
Maiatzaren 24an Ordiziako Dantzari Txiki Eguna
ospatu zen eta gure dantzariek ez zuten hutsik egin.
Urtero bezala, Barandiaran plazan elkartu  ziren
goizean goiz hainbat dantza taldetako kideekin.
Urdaneta (Ordizia), Oin Arin (Lazkao), Irrintzi Alai
(Legorreta), Iztueta (Zaldibia), Axari (Idiazabal) eta
Amets Bide (Ordizia) taldeetako dantzariekin egon
ziren gureak.  
Plan borobila antolatu zuten jaialdia ospatzeko.
Goizeko desfilea egin ondoren, denek elkarrekin
bazkaldu zuten eta gero, haur jolasak eta ikuskizun
berezia prestatu zuten arratsalderako. Egun ederra,
benetan!

